
მოკლე ბიოგრაფია 
ნათია სონღულაშვილმა 1997-2002 წლებში დაასრულა საქართველოს ტექნიკური 
უნივერსიტეტი სამართალმცოდნეობის სპეციალობით და მიენიჭა იურისტის 
კვალიფიკაცია.  
ამჟამად იგი არის კავკასიის უნივერსიტეტის სამართლის სკოლის დოქტორანტი 
(2016 წლიდან დღემდე). მას გავლილი აქვს პროფესიული კურსები საქართველოს 
იუსტიციის უმაღლეს სკოლაში, მათ შორის: მოსამართლის თანაშემწის 
სასერთიფიკატო კურსი (2002-2003 წწ.), პროკურატურის მუშაკთა საკვალიფიკაციო 
გამოცდა (2004 წ.) და მოსამართლის საკვალიფიკაციო გამოცდა (2007 წ.). 
 
ნათია სონღულაშვილს აქვს პროკურატურისა და სასამართლო სისტემაში, ასევე 
აკადემიურ სფეროში მუშაობის მრავალწლიანი გამოცდილება.  
 
მისი პროფესიული კარიერა 2002 წელს სასამართლო სისტებაში დაიწყო, სადაც ქ. 
თბილისის კრწანისი-მთაწმინდის რაიონულ სასამართლოში 2002-2005 წლებში 
მუშაობდა - მოსამართლის თანაშემწედ, 2005-2006 წლებში იყო ქ. თბილისის 
საქალაქო სასამართლოს სისხლის სამართლის საქმეთა კოლეგიის მოსამართლის 
თანაშემწე, ხოლო 2006-2007 წლებში - ქ. თბილისის სააპელაციო სასამართლოს 
მოსამართლის თანაშემწე. 
 
2007 წლიდან მან საქმიანობა პროკურატურის სისტემაში გააგრძელა. 2007 წლის 
თებერვალ-სექტემბერში იყო ქ. თბილისის დიდუბე-ჩუღურეთის რაიონული 
პროკურატურის სტაჟიორი, რის შემდეგაც გახდა საქართველოს გენერალური 
პროკურატურის შინაგან საქმეთა სამინისტროს საზოგადოებრივი უსაფრთხოების 
სამსახურებში, საგარეო დაზვერვის სპეციალურ სამსახურში, თავდაცვისა და 
იუსტიციის სამინისტროებში გამოძიების საპროცესო ხელმძღვანელობის 
დეპარტამენტის სტაჟიორი. 2007 წლის სექტემბერ-ოქტომბერში მუშაობდა ქ. 
თბილისის გლდანი-ნაძალადევის რაიონული პროკურატურის პროკურორად. 2007-
2009 წლებში ეკავა საქართველოს გენერალური პროკურატურის დასახელებული 
დეპარტამენტის შინაგან საქმეთა სამინისტროს საზოგადოებრივი უსაფრთხოების 
სამსახურებში გამოძიების საპროცესო ხელმძღვანელობის სამმართველოს 
პროკურორის თანამდებობა, ხოლო 2009-2013 წლებში იყო ამავე სამმართველოს 
უფროსი პროკურორი. 2013-2014 წლებში ნათია სონღულაშვილი მუშაობდა 
საქართველოს მთავარი პროკურატურის საგამოძიებო ნაწილის საპროკურორო 
ზედამხედველობის სამმართველოს პროკურორად, 2014-2015 წლებში — ამავე 
სამმართველოს უფროს პროკურორად, ხოლო 2015-2018 წლებში ეკავა ამავე 
სამმართველოს უფროსის თანამდებობა. 2018-2020 წლებში იყო აჭარის 
ავტონომიური რესპუბლიკის პროკურორი. 2020 წლის მარტიდან 2022 წლის 
მარტამდე ეკავა საქართველოს გენერალური პროკურატურის საპროკურორო 
საქმიანობაზე ზედამხედველობისა და სტრატეგიული განვითარების 



დეპარტამენტის უფროსის მოადგილის თანამდებობა. 2022-2025 წლებში იყო 
სპეციალური საგამოძიებო სამსახურის უფროსის მოადგილე,  
 
2025 წლის ივლისიდან დღემდე კვლავ იკავებს საქართველოს გენერალური 
პროკურატურის საპროკურორო საქმიანობაზე ზედამხედველობისა და 
სტრატეგიული განვითარების დეპარტამენტის უფროსის მოადგილის პოზიციას. 
 
ამასთან, 2015-2018 წლებში იყო საქართველოს იუსტიციის სამინისტროსთან 
არსებული დამოუკიდებელი კოლეგიური ორგანოს — საპროკურორო საბჭოს წევრი, 
ხოლო 2016 წელს მონაწილეობდა სასამართლო სისტემის 2017-2021 წლების 
სტრატეგიის შემუშავებისთვის შექმნილ სამუშაო ჯგუფში. 
 
პროფესიული საქმიანობის პარალელურად, იგი აქტიურად მოღვაწეობს 
საგანმანათლებლო და აკადემიურ სფეროში. 2010-2011 წლებში იყო თბილისის 
ეკონომიკისა და სამართლის აკადემიის მოწვეული ლექტორი, 2014-2015 წლებში — 
საქართველოს შინაგან საქმეთა სამინისტროს აკადემიის მოწვეული ლექტორი, 2014-
2022 წლებში — საქართველოს გენერალური პროკურატურის სასწავლო ცენტრის 
ტრენერი. კავკასიის უნივერსიტეტში 2017-2020 წლებში იყო მოწვეული ლექტორი, 
2020-2023 წლებში — ასისტენტ-პროფესორი, ხოლო 2023 წლის მაისიდან დღემდე 
უკავია ასოცირებული პროფესორის აკადემიური თანამდებობა. 2022-2023 წლებში 
ასევე საქმიანობდა შავი ზღვის საერთაშორისო უნივერსიტეტის მოწვეულ 
პედაგოგად. 

გამოქვეყნებული სტატიები 
1. ჩხრეკა, კომუნიკაციის ერთი მხარის თანხმობა, გადაუდებელი აუცილებლობა 

(სასამართლო გადაწყვეტილებათა კრებული, გამომცემლობა „კავკასიის 
უნივერსიტეტი“, 2021). 

 


